
RINGKESAN 
Ieu panalungtikan didasaran ku turunna éféktivitas diajar ti saprak 

dilaksanakeunna sistem PJJ moda daring dina mangsa pandémi Covid-19, 

kurangna kamampuh siswa dina ngahasilkeun téks puisi modérn, jeung média Zine 

kalayan sumanget swakriya na anu teu acan pernah dianggo ku guru basa 

Indonésia di kelas formal. Sawatara hal éta téh dibalukarkeun ku kawatesananna 

kréatipitas guru dina nyadiakeun média pangajaran, leungit na kasempetan 

interaksi dua arah anu kondusif di tengah-tengah pangajaran tatap maya, sarta 

Zine tacan loba dianggo di kelas formal, hususna. dina mata pelajaran basa 

Indonésia. Balukarna, siswa sesah ngartos bahan ajar, leungit na prosés kréatip, 

sareng sumanget diajar nulis karya sastra di kelas. Ku kituna, pangarang 

ngagunakeun Zine minangka alternatif média dina pangajaran ngahasilkeun téks 

puisi modérn di kelas. Panalungtikan ieu miboga tujuan pikeun ngadéskripsikeun 

kamampuh siswa kelas 8 dina ngahasilkeun téks sajak modérn dumasar kana jenis 

jeung unsur wangunan sajak. Salian ti éta, pikeun nguji éféktivitas ngagunakeun 

média Zine dina pangajaran ngahasilkeun téks puisi modérn dibandingkeun jeung 

média kartu bergambar di kelas kontrol. Métode panalungtikan anu digunakeun ku 

panulis nyaéta métode kuasi ékspérimén kalawan katégori the nonequivalent 

control group. Subjek dina ieu panalungtikan nyaéta siswa kelas 8 MTs Ar-Rohmah 

Bandung. Hasil panalungtikan anu dikengingkeun ku panulis ngabuktikeun yén 

panulis mampuh ngalaksanakeun pangajaran ngahasilkeun téks puisi modérn 

ngagunakeun média Zine. Siswa mampuh ngahasilkeun téks puisi modérn 

ngagunakeun média Zine. Hal ieu katitén tina rata-rata peunteun pratés kelas 

ékspérimén ti 59 janten 77 dina postés (naék 18%). Media Zine dibuktikeun éféktif 

dumasar kana hasil uji paired sample t test anu némbongkeun yén peunteun Sig. 

(2-tailed) tina 0,000 nyaeta kirang ti probabiliti 0,05. Aya béda anu signifikan dina 

hasil diajar di antawis kelas ékspérimén anu ngagunakeun média Zine sareng kelas 

kontrol ngagunakeun média kartu gambar. Perkara ieu tiasa ditingali tina hasil uji 

Mann-Whitney anu nunjukkeun yén peunteun Asymp. Sig. (2-tailed) tina 0,021 

kirang ti probabiliti 0,05. Ku kituna, bisa dicindekkeun yén média Zine téh éféktif 

jeung kabuktian signifikan dina ngaronjatkeun kamampuh ngahasilkeun téks puisi 

modérn pikeun siswa kelas 8 di MTs Ar-Rohmah Bandung. 

